
NI PAWIMAWH

Ni pawimawh kiti hi bang ahim khat hetzing 
ding nawpna ziek a hung kipan ahi. 
Zieziek chun, Ni pawimawh hih khawvel 

kivaihawmna lam ale a um a, chun, Sapchuom/
Chirstian lam thudawl a le a um hi. Tu naihcha mah mah khan, a 
dieka tu kal sung April 14 – 21 sung khan le ni pawimawh,(Palm 
Sunday, Good Friday, leh Eater Sunday) thum hiel akizawn 
in a um hi. Ni pawimawh  I tih phatphat leh bang ahim khat 
zieka bang ahim khat het zing nawpna ziek ahi. Israel chate’n 
le Thuthunlui hun lai in ni pawimawh bang bang ahim ana 
mang uh a, atangpi’n KUT atideuh vek ui. A etsakna ding in, 
Chiehkankut I tih uhi, Israel chate’n Aigupta sal a pat a apawt 
dawk nau hetzingna dinga ana nit/mat uh ahi. Bang ziek in em? 
I tih leh a suohchakna niu, a zalenna niu, ahi a ahi, I ngaihtuoh 
vengveng leh khawitak ahima khum bichilh a um, zie a pata 
suohchak na muh chuh namai a kipahna hilo ding him ahi. Zie 
kipahna ziek chun I kipahna chu dai ngeitalo dinga I deih sek 
ziek un zie suohchakna chuh hetzing ahih theih na ding in, a 
hetzingzing na ding chun kum cheng leh zie ni chu sukthak 
(renewed) a aum theihna ding in zie chuh mat leh nit ahisek hi.
Tulaia ei gingtu te, (adiek a Protestant te leh Catholic te) hin le, 
“Sunday” ei paua Pathienni I tih uhi ni pawimawh mahmah khat a 
I mat uh, I neih uh ahi. A ziek chuh, chawmkim tak in vak gen guo 
leng un. I Lapa Isu Krista I sik uh a hung thi a, thiem I channa ding 
uh a ahung thawhkit ni ahi a, ei haw a dinga thagaulam suohchakna 
ni ahih ziek a zie a I suohchak na niu chuh hetzing na ding a, I 
Bible a chawlhni chang ah atih pen “Sabbathni” kiti pen hi hizaw 
talo a Sunday hi I na mat uh ahi. Sabbath ni hi anep chuom ahi 
tihna mawng ahipuo a, tu a hi ei haw thagau lama suohchakna nei  
I hihtak ziek uh a, zie ni chu I na nit zawk uh ahi. A ziek chuh ei 
haw’n le thagau a I suohchak na niu chuh ngaihkhawka hetzing I 
nawp ziek un zie Sunday hih  I namat uh ahi. Chun, Sabbath um 
zie hi hilhchien ding hitaleng: “Sabbath” tih thumal hi Hebrai pau 
ahi a, “Chawlh” tihna ahi a, Sappau a “Rest” tih ahi a, Zie ziek chun, 
“Sunday” Chawlhni a I mat uhi, chawlhni mang chu I hitamai ui. 

Editorial

MISSIONARY TE 
CHIBAI BUKNA

- Evan. Paukhomang,

Gamtina Missionary te, thokit Lal Isu min in kilungsietna chibai 
ka hun bawl hi.

Southern Manipur ah May 
7, 1910 in Christianity 
ahunglut a, kum 2010 

in Centenary I lawm tau 
hi. Churachandpur District 
sunga Sapchuom dang dang 
leh ECCI nuoia Presbytery 
chuomchuomte’n le kum 100 
ka ting tau ti’n thupi I kisa thim 
chiet ui. Chuleh Evangelical 
Synod Sapchuom te’n le 1912 
in Chanchinpha I na muu a, 
kum 2014 tiengin kum 102 a 
upa chuh I na hi mai phawt ui. 
India gam ah Apostle Thomas 
in AD 52 vel in chanchinpha 
ana puolut daih tai. Missionary 
day mang nuom leu kum 1962 
champha lawm ta ding ahiu 
chuh. Himahleh, tuni tiengin 
kivaihawmna Inpi, Parliament 
ah khatvei cha bek le Devotion 
mat ahi kha nai puoi. Khutihtak 
sangin mun cheng ah Kristien 
te muhsit leh sukgimtheih ahi 
zing nalai hi.
Chanchinbu I sim leh tu zieng 
hinle India gam ah Hindu 
sakhuo kisinsakna munpi 

centre 2000 hiel tha thum 
sung chauh a kibehlap ahih 
dan a gen hi. BJP leh RSS te’n 
“Hindutva” a doctrine uh 
khangdawngte laka Training 
leh Seminar chuleh School 
te hawnga theihtawpa sinsak 
dinga a kisakkhawl danteu I 
heu hi. Abang hileh pan chuh 
la chiet hiting, Hindu hileh 
Kristien hileh Pathien thil 
hihtheihna ngak zel ding I hi. 
Mosolman te’n Islamism a hat 
theihna di’n a bible uh Quran, 
paudang danga lehdawk 
phalna Arab lengpa’n a pie a, 
Kristiente hih guola mi cheng 
sim theih ahung hih phet 
in, Quran ah Isu mun 90 vei 
genkhak ahi a, Mohamed 4 
vei chauh genkhak in ana um 
mai hi. Zie mai chule hilo in, 
Isha al Masi (Isu Krista) chuh 
Hukdamna lampi leh natna 
cheng sudam thei pa ahih 
ana kizik hi. (Sura Ale Imran 
45:5) Mohammed will one day 
worship Jesus, if he is a son of 
merciful (Sura Ale Zukhruf 

43:81) Mite’n a hetdawk tak in, 
Kristien ah a lut zung zung mai 
ui. Tu’n le India gam ah Hindu 
te’n bang cheng hun ngaihtuoh 
in au, himahleh, Pathien 
lopina kilatna ding le ahung hi 
mawh die? Hindute bible chu 
Bhagavad Geeta ahi a, Lord 
Krishna’n a nungzui Arjun 
kawma a thugente kizikna ahi. 
Ni khat chuh, Arjun in Lord 
Krishna kawmah, “Oh Lord 
Krishna, Kruchhetra muna 
Mahabharat kidona ah zawh ut 
in, ka suohpih ulenau, tulecha, 
pilepute ka khut ngei in a thisan 
uh ka suoh ta a, zie gitlohna 
“pap” apan a ka suohchak 
theihna di’n bang a ka bawl 
ding,” ti a a dawt leh, Krishna 
chun, “Oh, Arjun, tuolthahna 
zieka gitloh giktak puo a, 
Hukdam ngaia na kihet chun, 
zie Hukdamna chu kei kawm 
ah aum puoi, mi thiengtho 
khat hetna leh chitnaa dim 
khat aum in, amah kawm 
achun chieh leh chun na lampi 
ding hun na kawkmuh in a,” a 
ti a, aleh Arjun chun, “E khai, 
thil bangkim bawlthei, lei leh 
vana kei sanga lienzaw umlo 
na ti sek kha la, tu’n hukdam 
theilo guol in na kigen ta mai 
a, bangtia hukdam theitu dang 
um thu na gen ahim,” a tih leh 
Krishna chun, “Oh, Arjun, 
ngai ah, ken zo ka gen puoi, 
hukdam theitu chun gen in, 
a tih chu ka gen ahi. Arjun 

thu tampi ei dawng ta ki’n, 
hukdamna thu ah kei kawmah 
na muh ding bangmah aum 
puoi, kei leh ka nungzuite hile 
mi thiengtho pa hansie lawh 
vang achu thi vek ding ka hiu 
hi. Zieziekchun, hun sumang 
lo in, kileh kit vak inla, ka hun 
gensak tak, mi thiengtho kawm 
chu zuon in, ama’n thil cheng 
hun na kawkmuh ta’n a,” a ti 
a. (Geeta 4:34-36). Chuleh zie 
mi thiengtho, gitlohna neilo, 
Pathien lehkhabu thiengtho 
zik ding leh a thiengtho pa 
khawvel a hung ding chuh 
Isu Krista, nungak thiengtho 
apat hung pieng ding ahi tih 
Bhavishya Sanchhita Puran ah 
le ana kizik hi.
Muntin gamtina chanchinpha 
zieka In lum taihsan a, 
khuolum khawvawt thuoka 
Pathien nungzuite lungthuoi 
lo in, pang zel hitiu. Tho kit 
Isu chanchin hi zahchakpih 
aum puoi. Sakhuo bu dangte’n 
le Bible a kigen Isu Pathien 
Chapa hi hawl mahleu, a lampi 
a he puou a, zie lamdik chu 
hilh dingin Isu’n nang ahun 
tel ahi. Missionary nasep hi 
mi cheng cheng kawma piek 
ahi puoi. Toronto People 
Church, Pastor Dr. Oswald 
J. Smith le Missonary hih a 
nuom mah mah a, bangzah vei 
ahim tak ava kuondawk sek a, 
himahleh, damtheilo leh khaw 
helo khawp in In puoktung ahi 

sek hi. Missionary hih ut lele 
asawl ding zawka Pathien in 
a guot ahi. Tho kit Isu Krista 
ziekin thih ut chiet mahleu 
hing a ut cheng kawma piek hi 
lo ding ahi. Pathien in a guotte 
kawm chauh achun piek hina. 
Krista min in thuok ut lengle 
mi cheng cheng dinga phal hi 
dieklo ahi.
Awle, seppih deihtak khatvei 
vei van hung nim in, huihpi 
hung kiguo sek mahleh 
sakhuo a gammang sang tampi 
lamhilhtu ding leh Hukdam 
theitu leh natna cheng hihdam 
theitu nungak thiengtho sunga 
hung pieng ding kigen pa 
chanchin chu Kristien te Bible 
ah a chanchin kimtak in a um 
hi, tih hilh dingin pan lathak 
kit hitiu. Mahatma Gandhi 
lunglutna pen chuh Isu 
chanchin ahi. Africa gama Ukil 
nasema a umlai in, Kristien 
a kipie zieng dinga a gen lai 
un, kipiek khel angai puoi, a 
ti a, hinla ni chengin Bible a 
sim zing hi. India gamah a 
hung kileh kit a, Quit India 
Movement zieka Jail a a um 
sung nasan inle Bible simna 
lemchanga a mat sek ahi, a 
kitii. 1931 a Italy gam a zinlai 
inle, Rome khawpi a Sistine 
Chapel a Kross a Isu kikhenden 
lim (statue) masangah a kap 
a, a Secretary pa Mahadev 
Desai kiengah Isu kikhen den 
lim hi ka en ngam puoi, ti’n a 

gen hi. Bible he mah mah lele 
India gam tawh ana teh zo lo 
deuh hin a. India gam hawihna 
cheng sanga Van Jerusalem 
thak, lopi dan leh India gam 
khel ah chatuon gam aum nalai 
hi, tih phuongzak kit hitiu. 
Indira Gandhi, India Prime 
Minister nu le Switzerland a 
lehkha a simlai in, thumvei tak 
Bible a simsuok a, himahleh, 
Inda lalgam kichaih nung leh 
lalgam danga lal kit ding ana 
ngaihtuoh puoi. Tu’n chuh, a 
tekpu chan un, a sim sek uh 
Bible gen haw khah atak in 
hechien tau untin, Vangam 
achun Lazar leh mihausa pa 
guol khan mithi laka pat tho 
kit ngei in, India gam a ka mite 
kawmah Chanchinpha va gen 
uhen, ti’n a paucham cham 
mawh ding u! Zie ding chun, 
tunia I Missionary teu hi Isu’n 
mawhpuokna lientak a piek 
ziekin paucham sak zel hitiu.
Khawdak in enviel in tatna helo 
te hi,

Lalpa’n a tatdawk a he puou;
Muongtak in a um ui, a pui dingin 
kuomah aum puou,
Hukdampa a he puou, 
Amau haw pui dingin, Lalpa’n 
ahun deih hi,
Bangtik leh Isu anga kun in, a 
tanpau a hih he’n,
A Lalna min a pak ding um.
Simtute Lalpa’n hun malsawm 
tau hen.

NUMEI PHATE A 
MAN ATAM DAN

- Rev. Thangkhosiem
 

“Numei khawsak pha chuh kuo a muzo ding?
Aman chu suongmantam asan chi sang inle a tam zawi”

(Thuchingte 31:10).

1. NUTE THILHIHTHEIHNA LEH ALOPINAU CHU:
Khawvel ahin lungkham theihna tampi aum a, chuleh natna 
chi chuom chuom tamtak aum hi.Damlote a ding chun Doctor 
(Physician)zawt angai hi. Doctorc ahim physician ahimin 
asukdam theihloh chule Nu chun baihlam takin a sudam thei a, 
Nu kiti hi Inkuon khat a ding sudamtu (physician) lopitak chu 
ahi.
Nu kiti chu Insung khat sunga cha leh naute chuleh papen zieng 
adinga damna tuntu leh sudamtu lopitak ahi thei hi.Aleh lam 
tak ah NU kiti chu Insung sunatu leh suliemtu,phiettu le ahi thei 
kit hi.Nu khat ka hihna ziekin Insung Sudamtu ka him? Insung 
sunatu ka him? Ki ngaih tuoh ahun tai.Pathien in sudamtu hi 
dingin ahun mang thei zing hi.

2. KHAWVELA SINSAKTU LAWHTINGPEN CHU NU A HI:
Khawvel a sinsaktu lopi leh masapen te chu Nu ahi.Sinsaktu 
lawhtingpen chu le Nu mah ahi.(The world most successful 
Teacher)Thugentu minthang mah mah D.L.Moody chun 
“Nu cheng cheng hi kei nu tawbang chiet hileh khawvel ahin 
Suongkul leh Police kiti hi ngai puon atii” Zie hin agen nuompen 
chuh, Nu sinsakna zieka ahinkhuo siem a aum ziek a agen ahi.
Lehgen ding hita leu hing,nute sinsak thiemlohna zieka Police 
leh Suongkul aum ahi tih theih ahi.Khuti chu ahihleh sinak 
thiemlo Nute chengin Police leh Suongkul kiti hi asak danuh 
abang mai hi maw?
Hunkhat chuh D.L. Moody kawm ah Nu khat Pathien mideuh 
hi a chieha Moody kawmah “Pathien thu gen ding in Pathien in 
ei sam hi” a tih leh  Moody chun a Inkuon chanchin uh adawng 

hi.Amah nu chun, “Pasal ka nei a, cha sagih ka nei hi” tia adawn 
leh Moody chun a kawm ah “Chanchinpha gen dinga Pathien 
in ahun sap chauh hiloin, Sapchuom tamtak ahun pieksa na hi 
ta chu e” tin a dawng kit hi.Zie hin chasnchinpha lam a nuten 
Insunga mawhpuokna nei ahih dan chien takin akilang hi.
MI KHENKHATTEN NU HIHNA LOPI DAN ASUKLAT 
NAU
Abraham Lincoln chun “ Tu a kahihna leh ka hung hih zelna 
ding haw cheng cheng leh ka kinepna cheng hi ka nu  a kipat 
vek ahi tin agen hi Z.ie a chung a thu kigen haw hi I et chun 
Insunga nu pawimawhna leh amawhpuokna thupi zie akilang 
hi.Zie mai chu hilo in Nute thilhihtheihna leh thuzawh theihna 
ahi athupi mah a a,zie hih theih ding a chu Pathien piek ahi tih 
Nuten ahet chiet a pawimawh hi.
Timothy  Dwight chun “Ka lawhtitna thuguk chu ke,n Nu 
diktak ka neih ziek ahi” tin a gen hi.Zie umzie hi I et leh Tu leh 
tununga ding a chate hihna ding chu Nute mawhpuokna a kinga 
ahi dan chientakin akilang thei hi. “Naupang chu a chiehna 
ding tak lampi chuh sinsak leh chun, ahun upat tieng lele 
thahthamlo ding ahi.” Thuchingte 22:6.    

______  

       ISU TELLO HINKHUO 
        CHU VACHA THABEI 
              TAWBANG AHI

- Tv. Aric Gangte
THUMAPUI
‘Mihiem in I sukkhiel uh lienpen chu Isu neihloh hih ahi’ (Pr. 
Sholal), a dik mahmah zieng hi. Judon leh khamtheih zat chuom 
chuom bawl zieka vangam kailo ding hilo in, Isu neihloh zieka 
chauh a vangam kailo ding kahi zaw ahi, (Judon aphai tihna 
eipuoi, vangam kaiding ten donlo ding ahiu hi). Khamtheih thil 
chuomchuom leh ngaihtohna phalo tampi hi chuh sukdam kit 
theih ahi a, hinlah Isu neihlo vangchu vangam lut theihna dinga 
lampi chuh umlo ahi tai.

VACHA THABEI
Vacha hingal a thaneilo A buoi um dingdan chuh vak ngaihtuoh 
tie. A guolte leng viel haw hun mun tin, amah leh mahle ki iplah 
mahmah sekdin ginchak a um hi. Mihiem guolin lunggel theih 
leh tulai pau hile suicide kibawl nuom hiel ding ahi. Vacha khat 
hingal a, lengthei talou vacha chu panna ding um talou tawbang 
ahi, tuola vak viel a thih ngakna a amuh muh a nek maiding tihlo 
chu lampi a neipuoi.
HINNA NEI NGÂLA ISU NEILO
Hinna nei ngala Isu neilo chu, vacha hingal a lenna ding thaneilo 
tawh kibang chet ahi. Mihiem hin damsung in bangbawl IN nuom 
sa guo himhim lele Isu aneih louhchun amah dingin kipahna   
chu haksa mahmah ding ahi. Neih le lam tampi lamdawk lele Isu 
a neihloh chun a maha kipahna leh lungawihna neilo ding ahi. 
Hinlah Isu neite chu hau henla, chagah lele a um dan dan uchu 
nuomsa leh kipak ahiu hi.
Mi hausa tampi bangzieka ip dukdak khalo uh? alungthim ua 
sum chauh gel uh, zingkal leh midang kipatma hun tieng muh 
guo, gel gelzieng, lungthimna thildang umtheilo, lungthim 
chawldam manlo chu taksa le gim mahmah ding ahi, ziezieka 
chuh lungmuon leh kipahna hi sum a chawk theih ahi puoi. Aleh 
mihausa mahmah bangziek lungkham lohiel tihle tampi a um 
dah puoi, bang zieka? amau khunle sum chu nei leula sum sanga 
thilkhat a gel khawk zawk uh um ziechu Isu ahi, zie Isu chu a 
neih ule sum muleu, mukileu buoilo ahiu a, lungkhamna neilo 
ahiu hi.  
ZILLAI
Bangcheng ah Isu hi alai a um zingchun I sepleh I bawlna 
chengah ki lamzang ahi tih I vak hetdawk thak dingun a deihum 
kasai. Garineu I tol a, akeng ahung thep (gas bei) leh awl awla 
tai hamham nahi na a hilele ningkitel um mah mah ding ahi, 
tai hattheilo, leng pietpot khat um ei chu. Zieguol a chu Isu 
neilote chule seple bawlna lam u a nawk cheichuoi khat, lem 
theilo, lengpetpot khat umsek ahi, bang bawl leu ki-awi theilo, 
kipahna taktak umtheilo, seple bawlna chenga hi hieuhou khat 
umsek a hi. Hinlah Isu neite chuh a nek ulele ki-awi, a ngawl u 
lele kipak thei, amau ulele nuomsa, amuh loh ulele thasie dieklo, 
bangchenga kipak taka um zing thei ahiu hi.

THUTAWPNA
Mihiemin khawvel a kisuonpih ding I neih sun sun uchu Lalpa 
Isu ahi mai hi. A mah hin bangkim a hithei vek hi. Isu neite dinga 
damle nuom, nat lele nuom, nek lele lim, I ngawl lele ki thasielo, 
kilungkham lo chu ahi. Zie dinmun chu ki ut chiet din ginchak 
aum hi. Hilele zie dinmun tung dingchun kuomah hi Lalpa’n a 
têlchuom aum diekpuoi, a nuom tapoh te dinga zie lampi chu 
hawn hizing zieng ahi. Khaile Unaute, I dinmun uh hi ki enthak 
kit hitiu, bangzieka   nasep le bawlna cheng lungkim seklo, 
ning kitel sek nahim? Mi neihlah deuhte neuchah I panpih lele 
ziesanga tamzaw chu kuon ei pie die aw tih kinep zieng vangle 
vang chu kipah hun kinei kha beklo mai thei ahi.
Paul in, kiel a umdan kathiem a, tai taka umdan le kathiem a, 
neilotaka umdan leh hausa taka umdan le kathiem hi a na tii. 
Paul hih ahau hilo in, a chung atung cheng Lalpa’n aphal ahi tih 
ahe a kipak taka hinkhuo amat zawk ahi. Ei uh khenkhat Isu 
neilote chu I chung ua bang tung le aphun kihi mai, kipahna 
um thei him himlo, lungkhamna kidim ahi. Unaute ngaihtuoh 
thak hitiu, vacha thaneilo a ningkitel guola Isu neilote chuh hun 
chenga ningkitel umding ahi, zeiziekchun, tunia pata bangkim a 
kipahna leh chamna chu Isu tihloh lampi dang umpuoi tih hei 
tingun, Lalpa lama I bangkim uh tut hitiu.
Lalpa’n zie lehkha na simna pathin lunggel thak hun pie henla, 
khawvel damsung chawmchah hi a misiemte tawh kipak taka I 
matkhawm theihna ding ua thupukna nahun lak thak ding hi 
ziktu pauchamna ahi. Lalpa’n hun malsawm chiet tau hen

___________

Kipak thugenna leh 
Ka thil tuok chawmkim

- Mr. Seigin Haokip
                                                                                                                  Khanpi

Ningkum 2018 November 24 Kiginni nitak lam in kalawi 
mi nih tawh Naupanglon gam kawl laka zong giek kap 
dinga ka chieh lai un, minih a na chieh masa a um ua, 

kawllak ah chun meithal a hun kap ua. Thal git zawh chun saguol 
kikap thizo deuh lo hileh kilawm ahung peng chuoi chuoi hi. Zie 
sa khule a pen pen sang khun kaplum ngal leu pha ahi khu uo 
kati a. A ham haih chawmkhat zawh in nah kavak mut leh, thal 
kapte nih chun le ei hun dawng ua, awl in kawl dan lak a chun 
a um nau lam zuon chun ka chieh phei ua. Bangsa na kap ua 
ahahpen na hiel e katih uleh, sasan no ahia ka kha puou hi. A 
pen git chule ka he puou hi atiu hi.

Zawng giekna lam zuon chun 
ka chieh phei ua, nitum ding 
kuon in kava tung ua, zawng 
haw chule tampi ahung ua, 
khaugui a kitieng haw lak a 
chun a challien pen (akutu) 
atih hawu khu ka dawi veng 
veng a kakap leh ka kawm tak 
uh ahun sep a, dan leh kila nan 
ah katih uleh ka het loh kal un 
a na tai mang kei hi. Ka lawiteu 
chung lam apangte chun 
neucha khat ana kap thau hi. 
Khaw athim ten ta a, gam he ka 
lawiteu chun, i nung lam uh a 
gam la ta bek in kawitan hawh 
mai hi tiu atiu a. Meichang chu 
ladawk vek ding in ka gen a, 
mekvak tawh ka hung u leh 
saupi ka hung kaldawk tau a, 
7:30 pm vel hita ding ahi a. 

I khuomuhna chawm deuh 
deuh kihangsan deuh deuh 
chule hi ding ahi a. Ka tawhpel 
ahim, ka lawihbawt um ahim 
le ka he mumal puoi. Thakhat 
in a kie ding ka hi tih chu ka 
he man ham a, hampa kawng 
chan lak a ka tum suk tieng 
chu ka he a aban bangmah ka 
he ta puoi. Ka kiek zawh chun 
kaloiten ei na sam sam zieng 
ua. Ei na sap hawu chu ka he 
puoa, athim tawh hawlna ding 
le ei he puou hi. Ei taihsan 
zieng lo in ei hung hawl tun 
tun ua, matre 150 vel kaki 
thawlh a, inchung channih vel 
khou a kie ka hia, ka uk git a 
het phat un, ei hung hawldawk 
thei ham ua, kei chun la khuo 
le ka na he nai puoa. 

Thing khutngawng tieh cha 
dengdel tak a hi a na tang ka hi 
a, mun cham neu cha a um a, 
zietak a chun ei dawm phei ua. 
Mi nih thangkou in inlam ah 
achieh ua, nih in ei um pih ua, 
zingkal lam dak 2 vel in ka um 
nau chuh akhuo mite aum sun 
sun tawh ahung tung thei ham 
ui. Zan a tawih na zie le um 
diek loin kawl ah chun ka um 
khawvak den tau hi. Vangsie 
vangpha ka hi, ka tanna apat 
chun kiekbeh leng, bawmpi 
a luok khawm mai ngai ding 
na hi ei tiu. Khuo a hung vak 
phat in kawllak a chun lampi 
ding siem in kalbi lai kawm in 
gim tak leh lungkham tak in 
Naupanglon mi tawmcha chun 
ei na pawdawk ui. Naupanglon 
apat Neihlien  hausapu, Pu 
Thongpi lamka aum ahilh ua, 
a man 2:00am vel in Neihlien 
het sak in, Neihlien ten ahet 
het un khuopi lam ,Khanpi 
inpi a Pu SL. Thanga kawm 
a va tut ui.  A het het un 
khuoa pasal ahung thei chin 
in ei hung delh ua, numei 
naupang in nikhat lam ahawh 
chu chawm lo kal in ahung 
tung pai ui. Naupanglon apat 
Sanglel, Phaibuong Neihlien 
Pungsan hawh malam in sun 

nitum zan khawvak in ei zawn 
ua, gari lut theihna Luongpai 
Khopum chan Ambulance 
in ei hung lau a District 
Hospital, CCpur ei tut ui. 
YMA Chiengkawn malatnan, 
i sapchuom a nulehpate, 
ngainatu ulehnau tampin ei 
na buoipih ua. RIMS a refer in 
ka um a, RIMS ah hapta thum 
etkawlh in ka um a, dam dawk 
ding a le ginchak um talo tieng 
chu damtak in ka pawt thei 
tai. Ka pawt nunga check up 
ka chieh chenga ei buoipih 
ngaina tu Pu Demkhoon, 
Seithang, Pu Lalkhosiem, Pr. 
Lalsiam, STA te chung ah 
kakipak hi. Ambulance, sum 
leh pai mamawh bangkim ei 
ngaituohsak Tv. P. Kaizamang, 
Pi Moipui Head Mistress 
Khanpi JB School, Pu Paolal 
Haokip MDC, Henglep leh ka 
suohpihte haw chung ah kipak 
thu ka gen hi. Mahni deihtelna 
leh ngaihtuohna a tel khalo 
vangsietna ka tuokna chunga 
sum leh pai, tha leh zung, 
ngaihtuohna senga ei panpih 
tute cheng cheng chung ah 
Chamna Aw mang hin kipak 
thu ka hun gen hi. Pathien in 
na phatnau leh tamtak in hun 
dinthuk ta hen.

THUOKHAT TAK 
IN TAI HITIU

Text: Heb.12:1-3.

- Evan. Paukhomang Gangte

Theme: Isu lam en a thuokhat taka taih ding.

Introduction: I changtel nau 
Hebrai bu hih tangphuong 
in aziktu kisulang ngam 
zieng lo mah leh alûl dan hih 
Kristiente dinga SANAKHUK 
“Goldmine of the Gospel” taw 
bang ahi, Bible dang cheng 
cheng hih kihal tum vek mah 
leh Hebrai bu I BAIHAT nak 
uh chun Thuthung lui leh 
Thuthung Thak a kigen cheng 
abawna hetchet zieng theihna 
(lehkhabu) ahi. Aziktu ki gen 
lat loh ziek chuh sakhuo lui 
Judaism kigensie a christianity 
recommend ki hah bawl ziek  
ahi a, aziktu min um ngei 
ngei leh Pakistan leh North 
Korea vel bangtho ding ahi. 
Azikpa min um lo mah leh  
Evangelical-ten paul zik ahi 
tih iginchau  ui. Juda sakhuo 
a het dan hih Philosopher 
Gamaliel kengbul a graduate 
pa, chuleh tuni a i changtelna 
bung 12:1 a, KITAIHSIEKNA 
(Marathon race) genpa hih 
Greek Olympic mit ngeia mutu 
leh  lunglut, paul mah ahi a, 
midang amah guola game a 

lunglut leh gen mun a um puou 
hi . (1Kor.9:25-27; 2Tim.4:7; 
Phil.3:14). Christianity hung 
hatna deuhdeuh cheng ah 
buoina atung ngal a,adiek 
in Juda christien ten Zentel 
christian-te juda sakhuo zuih 
sak leh cheptan sak ding poh 
leh   sabath nit sak tei aguot 
ziek ua buoina hih sapchuom 
kiphuhna cheng ah aum hi. 
Hebrai kizik lai vel hin le Judate 
apat kristiente sukgimtheihna 
leh Juda sakhuo aman ding 
it pawl akipat engbawl leh 
gawtna atuok  ziek un mitam 
tak lungkie zota Heb. 12:3; A 
awihtung lai uh bang zo talo 
10:32; ataksan nau kilawngta 
10:23 abang kikhawm nuomta 
lo 10:25; thadah gamta 6:12; 
atunglai guola taimat suoh 
ngap ta lo 6:11; leh aginnau 
kinepna le muong zo ta lo 
khawp ana hitau hi 3:14;zie 
tawbang chuh ahih tak ziek 
un paul in sakhuo lui sang 
in sakhuo thak pha zaw ahi,  
kinung chawn malak in Isu 
lam en in tai hitiu ti a ki 

tilkhohna bu ahi. Bung 12: hih 
Ginna a mihangsante Bung 11: 
ban zawm ahih naklai ziek in 
KHUTICHUN tin Bung 12: a 
kipan hi.
OUTLINES: 
I. Isu lam en a taidingte 
coacher/zilsaktu (v 1);
1) “Hetpih meipi nasatak ei um 
kim vel” atih hi Hebrai bung 
11: a mi hangsan ana tai masa I 
coacherteu  a hiu a, amau taih 
dan leh bawl dan en a tai ding 
ihiu hi.
a. Abel,(Heb.11:4); A neih 

pha penpen Pathien dinga 
pie ngam,

b. Enok (Heb.11:5); Pathien 
lung chauh tuok ding 
ngaih tuoh ngam,

c. Noah (Heb.11:7); Inkuon 
bitna ding a lawngtuk ding 
chauh buoipih ngam,

d. Abraham (Heb.11:8).
Pathien in piek atiemna 
gam zuon tuntun zieng 
ngam,

e. Moses ( Heb.11:24); Moses 
guola Aigupta thiemna leh 
lopina cheng paih ngam. A 
mau haw hi thuokhat taka 
taite chawlhdamna dinga 
Isun khawpi khat aguot 
sak chuh hahpia delha 
ana châwl zo tate ahiu hi. 
Tai nuom lo hileu amau 

ut thua hai zieng thei ahiu 
hi. Himahleh gampha zaw 
aum hi ti ahet chiet ziek 
un gampha zuon a ana tai 
tungta ichoacher teu chuh 
ahiu hi. (11:15-16).

 Ei ule amau guol ahih itaih 
uh chun achawlhdamna 
achun lut ngei hi tiu, I taih 
lo uh chun Aigupta a kipan 
dawk ta ngal a, Lei canaan 
bawn tung zo lo Israel nuoi 
nga leh singkuo leh zakuo 
leh sawm kuo leh giet te 
kha tawh bangkhai tiu. Ki 
ngaihtuoh hi tiu suohpihte.

II. Isu lam en a tai dingte’n 
ken loh ding haw (v1 )

1) Agik cheng paih in a 
zangkhai theipen a taih 
ding ahi a, gingtute 
kitaihsiekna a nawkphak 
chi sagih Billy Graham in 
ana gen hi;

a. Chapona : Taksa leh 
thagau a kitaihsiekte dinga 
phalo. (Pro. 29:23)

b. Lungnatna : Taksa leh 
thagau a game spirit tawh 
kituoklo (Pro. 14:35; 22:24)

c. Itthikna : Azawh dan 
mai hilo guollah danle kizil 
ding ahi. (Pro. 27:4)

d. Thanhuoina : Self control hi 
thagau mi leh sportman te 
ading ahi. (Pro. 6:32-33)

e. Lawpna : Taksa leh 
thagau lam kitaihsiekna ah 
lawp apha puoi. (Dan. 1:8; 
Gen. 3:6)

f. Thatdahna : Kitaihsiekna 
ah thatdahna atel ngei 
puoi. (Pro. 10:4; 6:9)

g. Huoihamna : 
Huoihamtaka I muh lam 
lam awtcha lo a tup khat 
neih ding.  (Pro. 15:27; Jer. 
6:13)

Mihangsan ana tai masa Moses 
khan le Aigupta thiemna 
leh lopina cheng apaih hi 
(Heb.11:24); California 
gama sana khuk lai tumpha 
mahmahte chan chin vak 
gen leu hing; Atum phat ziek 
un California apat New York 
zuona hung ding alung gim 
pan tau hi. Kenglam ah hung 
leu gamla taka vel ding, gam 
bang zah him ahun hawh ding 
uh, lam kala suommang kituok 
pih ding tawh haksatna tam 
pi tuok sang in tuipi chunga 
kuonga Panaama canal lam 
Isthmus apat Caribean Sea a 
lawngdang mat kita, zie apat 
chuh New York thanglam 
Carolina lam a hung diu ahi. 
Chun Carolina thanglam 
tuipi chin ahung phak un 
huihpi hat takin akuong uh 
ahun mutkhup ta a, mite chun 
athuomphuoteu paih in avan 
teu nasan sut in tui ahun zap 

sau sau mai tau hi. Tuizap 
galkaite tuikiete panpih dinga 
ahung kit kal un tampi  athisa’n 
tuipi ah ana kilap sau sau zieng 
tau hi. Zielak achun mi khat 
avanle sut lo tui thuk tak achun 
ana tum a amah chuh ava lak 
dawk uh leh sana tampi agik 
agik akawng ah ana kiviel chak 
kei hi.
Isu lam zuon a tai ding in ei 
delh gik thei I hau ta luou hi 
lo maw? Suohpihte paih ding 
bang bang I vawp chak kei 
um, tuni hin? paih ngam lo a 
ithihpih mai ding uh bangzah 
I kawl um? kingaihtuoh phai 
tiu.
III. Isu lam en a tai tuntunte 
chauh ahi a tung sek chuh (v 1)
1) Guolsiek a pangte  achawl 
lo um puon au mahleh atai 
hamhamte ahiu alawhting sek.
(a) Mihangsan tai masa Noah 
khan le khuokhal lai tak in min 
nuihsan mah leu kuong atu 
tuntun a a inkuon un asuokchau 
ahi khah (Heb.11:7); Abraham 
Lincoln chuh kum 21 ahih in 
business alawhsama, kum 22 
ahih in election ading a akai 
puo a, kum 27 in business mah 
bawl aguoa alawhting diek 
puoi. Kum 26 in adawngma 
nun athihsan kit nalai hi. Kum 
27 ahih in vangsiet ziek in 
kingaihsietna ahun nei pan hi. 
Kum 34 ahih in congressional 

MP in aki candidate a akai  
diek puoi, kum 45 ahih in 
senetorial kitel na ah akie zel 
a, azawh kum 47 ahih in Vice 
president in akicandidate kita 
ating diek puoi. Kum 49 ahih 
in senetorial kichuhna ah 
apangkit zela hin la akie zel hi. 
Atawpna pen in kum 52 ahih 
in America president 16 na 
dingin lawhtitna ahung chang 
khawng khawnga mithupi leh 
ngaisan pen ahung hi. 
Banglam banglam hi leh thuok 
hat taka pang tuntunte mah a 
lawhting tho tho sek ui.

IV. Isu lam en a tai ten mun 
dang a en sek puou hi (v 1)
1) Guolsiek bawlten atunna 
mun ding chauh uh alunggulh 
sek ui.
(a) Mihangsan ana tai masa 
Abraham khan le Pathien 
in piek atiem gam khah en 

in azuon tun tun ahi kha 
la(Heb.11:8); Khangdawng 
khat hih tuipi pang feet 30 
vel ding ahin tuizap kawm in 
“huoi lam ahitam?” tin kiko in 
tui azap azap a, hinla kuoman 
limsak in anei puou hi, aziek 
chuh tui pang chakhat vak zap 
phei leh tui pang hi zieng ahi. 
Chawmkhat hala ava et uleh 
ana thi man tai. Aziek chuh 
mitduk malam  muthei lo ana 
hia, akhawkngei hi maw? khuo 
mu thei ten le etnawp hau ta 
luo, I tunna ding lam ki en man 
lo, kimkhatte lah Isu lam en lo 
a sapchuom sung a kiva vai 
mai, I tunna ding mun i tun loh 
chun tai leu hingle atai lo tawh 
kibang tho, bangmah kipah 
man mu diek lo ding chuleh 
chawlhmun le taitung diek lo 
ding i hiu hi. Kingaihtuoh pha 
ten hitiu, suohpihte, Lalpa’n 
athu I bawn ua din ei vangsak 
sak tau hen, kakipak hi. 

KRISTA THUBUL GEN TALO 
IN PITITLAM ZUON HITIU

Hebrai 5:12-13, 6:1; Galati 5:16; Rome 8:12-14, 8:16.

A ziktu: Pu zasawng Shillong.

Thaugau a hing in I kihenau hi? A hinglo chuh khangtheilo, 
thagau tello a Kristien chuh alimthawh mai ahi. Atak hilo 
in I khanglien u a, amasapen in apawimawh masapen chu 

abul patdik ahi (Mathai 6:33). 

Agam leh adiktatna hawl masau tichun ziehaw chengcheng chu 
hun piek behlap ding ahi. Khawvel A, AW,B sinsak na ngaikit 
tau. An-gum hilo in nawitui ngai tawbang na hung hitau, thagau 
diktak a pieng chuh a khanglo aum thei puoi. Gingtu piting 
dinmun:-

1. Paucham hat  2. Bible sim taima
3. Piedawk tam 4. Thagau mangthai lungsiet
5. Malzin lawpthiem 6. Pathien Thu a houlim taima 
7. Lungsietna hau  8. Kipak thei 
9. Umdan pha  10. Vision diktak nei.

Piting chun malam a zuonzel hi, kitaihsiek chun akhelsate a 
enta puoh a,a tunna ding en a a taih zel guol in. Kristien piting 
chun malam zuon zel ding ahi tih agen hi. Kristien hinna hin 
tunguotna nei in ahe’i, zietak tung ding chun malam zawt zel 
ding ahi ti’n a gen (Philipi 2:4). Midangte dinmun hetthiempih 
ngai, hethiemthei tu chu mipiting ahi, eimah dinmun chauh 
a tehlo in, a dinmun hawu hetthiempih ngai, mipitinglo chun 
anawpnawp gen, mi zakdah dingle gen, hetchetlo le hechien 
guola gen, ahe hih ut mawngmawng mi um, mipiting chuh a 
thugena chingthei, thunung ding a gel hi. A genkhiello himhim 
hi, thuchienlo ahaihsan thei sek hi, milawpdan thiem, midawn 
dan thiem, midangte hamphatna kipahpih thiem, thugin 

ah detdou, gingtu piting dinmun ahi. Sinsakna dangdangin 
asulawng ngei puoi, eimah dinmun kihet hih piting dinmuna 
pawimawh tak ahi. Midang thunun dingin eimah kithunun 
masak ngai (Proverb 16:32). Kamsuoka kingainiem, paisa laklut 
leh amatdan te a  kilang sek, piting chun gitloh haihsan, gitlohna 
lam a nausen, thilpha bawllam a piting, thuokhat (Kolossa 1:24-
26), mawhpuokna zo sapchuom ah insung khawsung a dinga 
kipumpiek, ettawntak.

KRISTIEN DINMUN 
SAWNG THUMTE

(Rome 8:5-8)
-Rev. Khaigin Gangte

Introduction: Lei chunga mi cheng hi khuo khat/gam khat 
leh mun chuom chuom ah I umkhawm chilchel uh a, hilele 
lungthim, dinmun leh deihdan kibanglo ngenpi I hiu ui. Zie 

guol hin mihingte hinkhuo a le piting dinmun, naupang dinmun 
leh teksiete dinmun a um kit hi. Chuleh, zie dinmun haw hi deihtel 
theih takluot hilo in ahun ahungtun dungzuia um to mai ahihna 
tieng aum hi. Zeguol hin Thagau lama le dinmun chuom chuom 
I nei chiet ui. Mission khat nuoia umte le Thagau lam dinmun 
chuom chuom I um thei kit ui. Zie dinmunte hi thingduoh leh 
maunah guola hi vak muh zieng theih chu hilo mahleh Pathien in 
ei he suokkei hi. Bible ahin Thagau lam dinmun/Kristien dinmun 
kichientak in mun thum in agen a, anuoia guol hin
1. Taksa mi Kristien dinmun: Taksa mi Kristien dinmun hi 
dinmun niempen ahi a, deihum lo pen le ahi. Lauhum pen le ahi 
kit hi. Amina Kristien kiti dinmun ahi a, gingtu ka hi kiti tampi 
umna mun le ahi kit hi. Ahia, chu Pathien etdan achun ginglote 
tawh kibang ahi. lamdanna aum diek puoi. Sapchuom Record 
bua amin uh ziklut ahihna chu a lamdannau ahi mai hi. Setan leh 
gitlohna nuoia um zing mi ahiu a, suok hihna dinmuna umzing 
ahiu ui. Abraham suoknu cha, Ismael guol khan suok in a um 
zing hi (Gal.4:24). Esau dinmun engsie a, nu-le-pa sulungzingtu 
ahiu ui. Pathien tawh kitimatna a nei puo a, Pathien a dingin 

a ginum puo a, huoihamnaa dim mi ahiu (Gen.25:34; 28:8, 9; 
26:32, 34; John 12:6; Mk.14:10-11).
2. Tisami Kristien: Zetawbang hi piengthak hi ta ngal, mahleh 
lung-awihna him neilo a taksa lam thilte’n a thununteu ahiu ui. 
Zie dinmun hi nausen dinmuna dingte ahiu ui. Phunchiekna 
dinmun, mah kipahchakna dinmun, midangte awihmawhna leh 
dinmun nuomlo, lung ki-iplahna dinmuna hi zing hi. Gitloh thu 
a thupha chawihna bukim a deih puoh a, a kigenpha a, paulap 
a siem a, Adam in a zi a ngawh guol khan midangte a ngawh 
a, Evi’n gul in ei them a, a tih tawbang dinmun kha ahi. Saul 
dinmun guol khan thiempu na a sem a, amah thu’n a kithawi a, 
gallak laka aphapente a kilak zel hi. Mipite’n kithawihna dinga 
a hun lak uh ahi a tii. (I Sam.13:11-15; 15:15). Lo ka chaw a, zi 
ka nei a, ganhawnte enthaa chieh ding ka hi kiti guol kha ahi 
a, paulap siemna mun ahi (Lk.14:10-20). Mahni kipahchakna 
dinmun ahi a, Elija’n, “Pathien  a dingin phachuom ka ngai mah 
mah a tii” (I Lengte 19:15). Pharisai pauchamna kha ahi (Lk. 
18:9-14) a kigen guol kha a dinmun ahi nalai hi.
3. Thagau mi Kristien: Zie dinmun hi dinmun deihum pen chu 
ahi. Dinmun sangpen le ahi. Galdo na leh gam lakna hinkhuo 
le ahi. Sunggil apat Thagau Thiengtho thununna nuoi ah a um 
hi. Paul hinkhuo nununglam tawbang hinkhuo kha ahi. Taksa 
thillam a ngainep in, a ngai tawm a, Thagau lam thil a ngaisang 
zaw zing ahi. Hinna leh lungmuonna hinkhuo ahia, pawlam 
mihing hihna hi sie tiltil lele, sunglam mi hinna chu siemthak in 
a um zel hi (I Kor.4:16-18) a kigen guol in.
Thagau mangthaite lainatna a nei a, “Ka unaute Pathien thikna’n ahi ka 
thik, kehnkhat bek ka hukdawk theihna dingin” (Rome 11:14) a a gen 
guol hi ahi. Pathien thu kalhlam leh Sapchuomte zehawtna dingin na a 
sem thei ta puoh a (2 Kor.13:6-9) a a gen guol in. Ginna lam ah a hausa 
a, “Ze khawvel thila gimtheite hi Ginna lama hausa dingin ei guot hilo 
ahim” (Jak.2:6) a kigen. Josepah guola ginnaa hausa ahi a, Daniel guola 
Thagau lama hausa a (Gen.45:5; Daniel 2:24). Ahi, tawbang Kristien 
pitingte chu mi tamtak in a zal a zo sek ui. “Chagah tak guol in, mi 
tamtak hih hausa ngal in (2 Kor.6:10; Gal.5:25).
Kristien hinkhuo a haksatna leh tamtak leh patepna tuok khalote 
hinna hin mi a chawm theilo ahi. Experience nei tamte’n mi a 
chawm zawu ui.

KRISTA TAWH EI KHEN THEI ATAM IE

Matthai 26 – 28 sung hi I sim chun, Isu Krista matsaka 
a um ding kuoncha vel apata a thawhkitna thu I mu 
a, zie hunsung ahin mi chi chuom huntieng tak a 

kimu a, kibanglo chiet ahiu a, ziete haw apat Hin ei mah chiet 
vak kingaithuoh thak kit leng un, ut aum hi. Mihing hinkhuo, 
Kristien hinkhuo ahin Krista tawh ei khen thei ding atam mah 
mah mai hi tih I hetsau himahleh athak in vak kingaihtuoh kit 
hitiu.

(1). A sinsakte laka mi thum: 
Matt. 26:36 achun Peter leh 
Zebedai chapate nih a kiti a, 
Mark 14:33- Thagau vangin 
a ngap, sapum vang a hatlo 
ahi. Peter, Jakob leh Johan a 
lungkham bek ziek ua ipmu ava 
mu a. Zie taka mi 3 te hi Isu’n 
a sinsak 12 te laka a hehpih leh 
a suondeuh pen chiet hi ngei 
dingin ginchak aum a, mahleh 
mihing lama hatlohna ziek, 
or ihmutsuokna, taksa thil a 
kithunun zawhlohna ziekin zie 
hun pawimawh tak hi athawn 
in a mansak tau hi.
Mahni mimal chiet ahin 
suonlam theih ding I nei chiet 
uh ginchak aum a, I taksa 
hatloh leh zawnkhalna haw 
mang in, Setan in hun chengin 
ei them a, mahleh Lalpa’n I 
hatlohnate a hezing a, ziesasa 
achu pang tun tuna atawp 
chana pang dingin ei deih ahi. 

Damsung ni hun chawmcha hi, 
Gethsemani huona paucham 
sung guola chawmcha sung 
chauh tawbang ahi. Dan 
leh hun hung bei pai ding 
ahi. Zieziekchun, I hatloh, 
zawnkhalnate suonlama, I 
taksa gimtheih ding I thawk 
ngap loh ziekin Krista’n ei 
na chiehpel kha’n a, ie ti’n 
halhdawk dingin kipan thak 
kit tai tiu.
2. Matt. 26:33, 35, 69-74: 
Peter:- Dila nga mana len 
seplai, Isu sapna dawng a, a 
nungzui ginum khat ana hi 
a, Isu’n le a ngaina mah mah 
hi tih I he a, mahleh, matsak 
a ahung um tak tak phet 
khan chuh, hangsan taka a 
kipautiemna kha bangmahlo 
a suoksak mai tai, amah lam 
avak kingaihtuoh a, lauhna’n 
a dim ta a. Gimtheihna leh 
thuokna thuok khak ding a 

lauh ziek hi ngei intin, baihlam 
tak in Isu chu a kizuksan mai 
hi. Peter guola amun leh ahun 
zila, Krista dinga pang zel, tai 
zel khatto I hi kha dem, tih 
kigaihtuoh thak kit hitiu, hun 
hung kikhel pai ding ahi ngal 
in. 
3. Matt. 27:54 – Sepaihte: Sepaih 
zalawiupa leh Isu venga umte 
chun, lei ling leh thil umzie haw 
chuh a muh un, a lau mah mah 
tau a. Zie pa hi Pathien chapa 
ahi tak zet nai, a tiu a, hetchetna 
chuh a nei kei tau hi. Ahinla, 
hetchetna mai hin chu a bukim 
puoi tih ei hetsak hi. Amau a 
dinga a pawm theihloh ziek 
un, bang zieka pawm theilo ahi 
ding u aw tih I vak ngaihtuoha 
ahih chun, mii a lauh ziek ule 
himaithei, ahihloh leh amah 
(Isu) guola sawisak a um khak 
ding a lauh ziek ule himai thie, a 
sepnau, a kham uh haihsak khak 
ding a lauh ziek ule himaithei, tu 
damsung ding ngaihtuohna ziek 
tih ding himai in a. Abang chu 
ana hitaleh, Isu kha chu thihpih 
ngamlo, thuokpih ngamlo, ana 
hi mai ua, a hetchet na mai ukha 
chu thagau a hinna dinga tinglo 
chu ahi mai hi tih I muu ahi.

4. Matt. 28:4, 11-15 – Than 
Veng sepaihte:- Isu chu than 
apat in a thokit ngei hi tih 
mita mute chu sepaihte tihloh 
midang aum puoi, a hechien 
ua, a muchien mah mah ui tih 

I mu a, khutia a thilmuhteu 
gending in Thiempu liente 
kawmah a chieh ua, ava hilh tau 
a, mahleh, thiempuliente chun 
zie thu chuh ana hetphet un, 
sum in a them tau a, ‘dangka 
tamtak a pieu a’ lepchieh, 
thudiklo gen dingin a them ua, 
sum tamtak ahih ziek chun, a 
pau ngam ta puou hi.
Sum/Paisa ngaihnat takluot, 
deih takluotna ziekin le 
kumsawt hinna I mansak thei 
hi tih a kichien mah mah ahi. 
Damsung daih ding sum, I 
khawldawk maithei, tulechate 
ading tiengle I khawl guo nalai 
chiet a, mahleh, alawk aum 
puoi, kumsawt gimtheihna, 
kisikna ding chauh ahi thei 
hi. Sum tamlo cha ziek inle, 
kumsawt hinna chântheih ahi.
Chun, zie hin mipi Isu 
deihlo pawl leh danthuzik, 
thiempuliente I mu a, 
amau haw vanglak hi chu a 
gingchalo, a pawm guo lo him 
him, a hechienlo pawl him 
him ana hi tau a, achunga I 
vak genkhakte haw apat hin, 
Krista apata ei khentha hih 
kei a dingin bang pen hi ahim, 
kuote hi tawh ka kinaih deuh 
pen die aw? Kuo pen hi ka hi 
dem ti’n kingaihtuoh thak kit 
hitiu.
Kuo’n banga a gelkhawkpih 
loh, thuseh ale a neih phakloh, 
Numei haw chun vang a 

kahpih ua, a thawkpih ua, a 
ginchakna bang tak un, a tawp 
chan in a zui zel ua, a thokit 
ngei hi tih, Vansawlchak ngei 
in kimaichang tuoh in ana hilh 
ahi. Mipi ziezah zozai khan 
Isu chung thu leh a thihna, 
a thawhkitna thu ah ana tel 
mahleh, Van mite’n ava hilh 
ui tih kuomah dang a kihe 
puoi. Mary Magdalin leh Mary 

dangte tihloh, amak hi maw?
Sawlchak Paul in, kei dinga thil 
phachuom hi a ka ngaihtuoh 
phawt chuh, zie haw ngei chuh 
Krista vangin channa a ka 
ngaih ahi, a tih guol in, Krista 
zieka bangkim chan ngam 
gingtu hi thei dingin simtute 
Lalpa’n ei vangsak chiet tau 
hen.

Numei Pha
- Evan. Lamzagin

Numei gilo tawh In lien tak sunga chen sang chun, In 
chung sip zum a chen chuh a pha zawi. Migilote chun thil 
phalo hih a ut zing u a, a invengte chungah zahngaihna a 

nei puou hi.  (Thuchingte 21:9-10)

I Bible a I muhdan in, numei 
hung kipatdan/kisiem dan hi 
vak en hi tiu – “Chun,  Lalpa 
Pathien in, “Mihiem amah 
maia um hi a pha puoi: amah 
panpih ding a kithuohpih ding 
dawl mi siem sak ing ka,” a ti 
a. (Thilsiembul 2:18). Tichun,  
Lalpa Pathien chun Adam 
chuh nuom takin a ihmutsak 
a, a ihmut lai chun a nakguh 
laka khat a la a, zie mun chuh 
pheh in a sudim a. Chun, 
Lalpa Pathien chun Adam apat 
a a lak nakguh chun numei a 
siem a, Adam kawmah a pui 
ta a.  Chun, Adam chun, “Zie 

zet hi chuh ka guh apat a guh 
nei, ka pheh apat a pheh nei 
ahi; Pasal apat a lâkdawk ahih 
ziekin ‘Numei’ tih ding ahi,” a 
ti a.  (Gen 2:21-23)
Zie hi numei hung kisiem pat 
dan chuh ahi. Mihiem ahin 
guh tamtak aum a, luchang 
lam guh le lalo a, keng lam 
guh le la lo a, anakguh khel 
khel a lak hi aziek um ding 
ahi. Hitihin ngaihdan vak 
gen hitiu – Numei in pasal hi 
etsang tak luot loh ding leh et 
niem tak luot loh ding. Chun, 
pasal in numei hi etsang tak 

luot loh ding, et niem tak luot 
loh ding tihna hi ngei ding 
in ka ngaihtuoh hi. Chun, 
lungchang zawn tak a nakguk 
a lak ahin, “Pasalte haw, na ziteu 
hehpih un, Krista’n sapchuom haw 
a hehpih a, a sik uh a amah a kipiek 
bang khan.”  (Eph 5:25). Pasal ten 
Pathien a hung kuon hehpihna 
ngei khan eimah zi te hehpih ding 
ahi. Numei ten Pathien a hung 
kipan in pasal te nuoi a kituklut 
ding uh ahi (Ephesi 5:22).
Awle, numeite hung kisiemdan 
I he tau a, tuhin numei 
mawhpuokna khat leh nih vak 
gen hitiu – “Numei pil chun a 
In a sa a, himahleh a ngawl chun 
vang amah khut ngêi in a susie 
sek hi.”  (Thuchingte 14:1). Chun, 
numei pha leh numei phalo 
kikal hi akikhiekna hi gending 
tam tak um in a, aphalam le gen 
ding tam intin, aphalo lam le gen 
ding tam in a, Numei pha chun 
a In a sai tih ahi a, a ngawl chun 
vang amah khut nei in a phel 
hi. Awle, numei pha In sak chu 
bang In ahim? Tua I chennau 
In hi ahim? Bang In pen ahim? 
Ngaihdan vak kidawng hi tiu.
Kei ngaihdan in tua I chenna 
In hi hilo in, insung a I chate 
etkawlna lam hi hizaw din ka 
ngaihtuoh hi. “Na zi chuh na 
insunggil achun grep gui gah 
nuom tak bangin um intin:Na 
chate chuh na dawhkhâng vel 
achun olive sel tawbang in um 

un au.”  (Psa 128:3). Zie Bible 
thu ei hilh chien mah mah in ka 
hei, Insung achun, nu chun grep 
gah nuom tak tawbang in chate 
Lalpa thununna ah a seiletsak 
chun, chate chu olive thing bang 
a hung khang dawk ding ahi. 
“Naupang chuh a chiehna ding 
tak lampi chuh sinsak leh chin, a 
hung upat tieng lele thahtham lo 
ding ahi.”  (Pro 22:6). 
Nu chu grep gui, gah nuom tak 
ahi tihna hin gen ding tamtak 
um ding ahi. Grep hi theipha tak 
Bible in ana gen chu ahi. Mihing 
leh ganhing a duhlo khat chale 
umlo ahi. Zietawbang theipha 
chu tawh nu/zi hi tehkal ana hi. 
Lalpa Isun a gen, “Kei Grep gui 
taktak chuh ka hii, ka Pa a huon 
ngakpa ahi. Ka kizawppih bâk 
gah lo ta cheng a paih sek a, a 
gah pha ta chuh a hih thiengtho 
sek hi, a gah tam zawk diek na’n. 
(John 15:1-3)
Lalpa Isu tawh kizawm nu ahim 
zi ahim tamtak in gah kuih 
kuih intin, grep gah thumtak 
bang in, Pathien thu chu a kam 
a khuoizu guol in thum in tin, 
a insung a chate chawm in vak 
lien ding ahi. Zie tawbang mi 
chuh numeipha suongmantam 
san chi sanga mantam zaw hi 
ding ahi. 
Zie tawbang a numei pha chun, 
a Insung a a chate hukdamna 
huong ah a puilut hi. Zie 
chauh chule hilo in damsung 

khuosakna In, chenna tieng le 
a simphat sak ding ahi. A chate 
Pathien lauhna damsawtna le a 
piei. Hukdamna hi nu’n a cha a 
pieksawnna a ki mui, “Taksanna 
taktak, nangmah a um chuh ka 
gel zing ngâl a, zie taksanna chuh 
a tûngin na pi Lois ah a um a, na nu 
Eunik achun tawh a um a, nangin le 
zie chuh na nei ngêi hi tih chientakin 
ka he ngâla.  (2Tim 1:5)
Malai nu mantam Hannah 
thusim akipat in vak holim hitiu. 
A pauchamna hin lung a khawih 
ngei ie, “…. na suoknu hi nei 
hetngilh loh a na suoknu hih 
chapa nei piek chun, a damsung 
cheng  Lalpa pie’ng ka ting, a 
sam le met hi himhim puo’n a,” 
a ti a - (1Samuel 1:11). Lalpan a 
pauchamna a dawnga chapa a pie 
a, “Amah hi  Lalpa kawma ka nget 
ahi,” ti’n amin dingin Samuel a sa 
ta a - (1 Samuel 1:20).
“Zie naupang ngên hin ka na 
paucham a; chun, Lalpa’n ka 
nget chu ei pie ta a: Zieziekchun, 
ken le Lalpa kawma ka piek ahi: a 
damsung cheng  Lalpa dinga piek 
ahi,” a ti a. Chun, zie tak achun  Lalpa 
chu a ho ta a.”  (1 Samuel 1:27-28)
Awle, Hannah, Lalpa masanga 
a kitiemna hi a thupin, a 
ngaihsan umna mai zen e! 
Hannah hin tek nunga chapa 
khat chauh a neih hin, nawi 
chep a haih haih in a kitiem 
bang tak in Lalpa kawmah 
a pie tai. Awle, nu ngaihum 

Lalpa kawm ah cha ngen in 
ana paucham mai thei na 
hi. Lalpan I pauchamnau ei 
dawnga chanu, chapa ei pie 
ta a, Lalpa kawm ah damsung 
a dingin na pie tha ngam 
dem? I chanu, i chapa Lalpa 
I piekloh ziek in, I insung, I 
gamsung, I nam a buoi zo tai. I 
gam leh nam in Hannah guola 
nu ginum, nu pha I mamawh 
khawp mai hi. Na cha Pathien 
thun enkawl inla, sinsak in, 
chun, Lalpa kawm ah pui/pien 
kisik hiel puonla. Na cha na 
etkawlman piek loh in umpuon 
la. Lalpan naupang ei piek hi, 
Lalpa I piekkit/I kawlsak chun 
kipahman tam tak sang ding 
I hiu. Lalpa apat in zie anuoia 
Bible thu haw hi ana sim hi tiu.

Amah chun numei chîng chu In 
leh lo a pie a,Chate dinga nu kipâk 
leh nuomsa’n a siem sek a.  Lalpa 
chuh pakchau in.  (Psa 113:8-9) 
Na kahlai hai inla, na mitthitui 
thiek hul in, na chate dinga na 
thilhih hi kipahman piek loh in 
um puo’n a; melmate gam apat in 
hung vaikit ding a hi ngâl uh a, tih 
hi  Lalpa kamsuok ahi.  (Jer 31:16)
•	 Khang kit ding siemtu 

pawimawhpen chu nu ahi.
•	 Nute adinga missionary mun 

naipen chu Insung ahi.
•	 Thoma guol in na chate na mapawn 

etsak leh chin dam un au.
•	 Numei pha chu zan thim nuoi 

a khuol zinte adin thaumei 
tawbang ahi.

THUPI: RAPTURE; 
KRISTA HUNGKITNA DING

(I Thessalonika 4:13-18)
A ziktu: Pu zasawng Shillong.

“A hungma’n, a hungma’n, a hungma’n, a hungma ngei in ana 
kiguongzo chiet uh”. 

Zie ni leh zan a kikhenna chu aw, alauh um ding zie chuh 
kuo’n agenthei ta dem? Nu khawi ah na um em? Pa khawi 
ah na um em? Adangin ka nau, ka nau, Lal Krista pielgal leh 

kumsawta kipahna, aw!  setan gawtmun leh meidil gimtheihna 
chuh alangin akhen tau hi. A gin uh Lal Krista’n a pui tau, lopina 
chang dingin. Ngai un, zawhna bukim Immanuel Lal lopi, Lal 
Mikael meipi chunga hungkit dingin, lopina thuoma kithuom 
in, lei a mifel thisan phuba la ding leh setan gawt dingin, Lal 
Immanuel chieh thawmgit in Van thilhihtheihna suling intin, 
tuisuohgiet kinawk viel in, nisa thim in chang intin, tha thisan 
in. Van Lal ma a ding ngei dingin lei in mithi hun sawl intin, Van 
in alopina, migilo chuh gawtmun ah! Migilo Chuh gawtmun ah! 
Migilo chuh gawtmun ah!, mifel a Pau gam ah! Amen.
Chamna aw a Na Hun zik tieng u leh mail ahihloh leh mobile no 
8731864489 a en hetsak din ka Hun tiem hi.

THUCHING KHEN KHAT
- Rev. Khaitinthang

1. Na pien ni apat in na thihna ding mun zuon ngal na hi.
2. Mihiem mitmuh a kilawm tak a um a, mahle Pathien mitmuh 

a kidak um tak ahi.
3. Nang chieh theihna ding chauh a, lampi na gawlh chun 

kuoman, hun zui thei puou au.
4. Na tawihna nung hi, na hetlouh kal a, miten hun khuol zing 

ahiu tih hengilh kin.
5. Pathien hi miphate Pathien chauh hilo in, migilo te leh 

miphalo te Pathien le ahi.

EVANGELICAL SYNOD CHURCH: BUNGLON

PA CAMP 2019 REPORT

Kumthak 2019 kumbul vâihawm na a thupûkna aki siem dungzui 
in, Sapchuom in tukum sunga Pa camp neih ding ana kiti chuh, 
Pathien mapuih na zâlin April, 15-18, 2019 sungin “Khawitak 
ah na um hi?” Gen 3:9 thupi a mangin Bunglawn Pa camp chuh 
pate (campers) 46 telna’n lawhting takin ana kimang chai tai. 
Camp kipat nadin Upa Letkam, Chairman, LCC in Pathien min 
in a hawnga, Camp hun akichaih in Upa Mangngul, V/C, LCC 
in Pathien min in eina khaksak tau hi. 
Camp Speaker   : Rev. Thangkhosiem & Evan. Paukhomang
Camp Director  : Tv. Soithiengou, Bunglon
Pa camp mat ding ahihtawh kitawn in, khawsung nule pa tihtâk 
loh khawsunga khanglai te hihen la, khawsung mi sepna zieka 
munchuom chuom a umte hetsak ahih bangin Pate ngaihkhawk 
na ziekin sum le pâi ahun thawh khawm sau sau ua, camp a dinga 
achuom bîka budget siem hiki mahleh khawsung mite panhat na 
ziek leh Pathien mapuihna zâlin sum le pâi lamle tasam lo a, 
lawhting taka aki matzawh theih tâk ziekin, Halleluiah lopi na 
Pathien changta hen.

Bawng in sûn leh hampa alawm alawm in ane lut a, awl awl 
in zân khuo’n athâi a, a thâihnêl kêi phat leh avalh a, ataksa a 
dinga vitamin hawihtaka apan guol in tuchung Pa camp hun 
sunga Pathien thuhing lopi tak tak Pathien mimat te kama pat ki 
ngaitha haw hih agit abeih le beimai hilo a, awl awl a i thaihnêl 
ua, tunung leh i taksa leh thagau chawm hawihtu a hung panga 
insung, khuosung leh sapchuom a dinga gah i suoh dawk theih 
nadingun Lalpa’n ei vângsak chiet tau hen.

Abang chu hileh Pa 46 hiel sepding bawl ding khawk tamtak hun 
nusieh a thunung taka Pathien thu hawla hung ki camp a hung 
kisukhawm te chungah kakipahna alien diek a, Lalpa min ka 
pâkchai.

Khanglai te leh nu te’n phunlo hiel leh tawmngai taka buh le meh 
limtak ei huonsak ziekun amâu haw chunga le Pathien min in 
kipahthu kagen kit hi.

Atawpna dingah, zie Pa camp lawhtit theih na dinga pauchamna 
leh sum le pai, tha le zung a hungpang te cheng cheng leh camp 
sunga camp director a eina pansak Tv. Soithiengou chuleh 
deihsakna nei taka Pathien thu a eivâk Rev. Thangkhosiem leh 
Evan. Paukhomang chungah Bunglawn sapchuom te thasâng in 
Pathien min in kipahthu kahun gen hi.

Kakipâk hi.
Sapchuom te thasâng in, 

Paokholun
Secretary

Bunglon ESC

Missions ColuMn

Lalpa leh A gama dinga I semkhawmna’n na a sawn zela, Lalpa 
pahchak in um hen. Mission Conference 2019, thiltup Lalpa’n 
a lawh tin to zela, Missionary Supporters a pung to zela, tuni 
(23.04.2019) tieng in mi 144 I ting tau hi. Lalpa hanta suong in, 
tukum sunga mi 200 tieng muh ding kinep na ahi. Zie Missionary 
Supporters a hung pangte hih a tamzaw thacheng a hung pang 
ahiu a, khen khat chuh Kum khat a dinga khatvei piek a pie bang 
a um ui. I pankhawm na ziek ua, Lalpa leh agama dinga I sepnau 
chieh zawm zel ahih he a, Missionary Supporters a pang nuomte 
a dinga kawt lientak hawn ahi zing hi.

Missionary Supporters – March Issue ban zawm…

109. Mr Th. K. Gangte  - National Games Vill.
110. Mr. Boisang   - New Lambulane
111. Miss Sawmpi   - TMV, Chiengkonpang
112. Mrs Zoui    - Chiengkonpang
113. Mr Lienminlal   - HQ. Veng
114. Baby Chinhaukim  - Langgol
115. Mrs. T. Lamnu   - Santing L
116. Upa Lulpi   - Lamphel
117. Upa Danga   - Moreh
118. Mrs Ruthi   - Santing
119. Mr. S. Lienpu   - TD Colony, HQ Veng
120. S. Minlien   - D. Phailien
121. Mrs Achong   - Lamphel
122. Mrs Khawlnu   - Moreh
123. Mr. Lemlal   - Guwahati
124. Mrs. Niengnei    - Guwahati
125. Mr Andrew Lammalsawm - Guwahati
126. Mr Alex Liensuonmoi  - Guwahati
127. Np Emily Phaldeihkim  - Guwahati
128. Mr Lienlalsiem (Boipu) - Santing L
129. Mr Henliensawn Thuomngell - Longpi
130. Mr Soikhothang Th. Gangte - Longpi
131. Mr Lienkhohau Th. Gangte - Longpi
132. Lamchoikim   - Longpi

134. Kim Martin Ruthi  - Longpi
134. Kimneihchong   - Longpi
135. Upa Henkholam  - Longpi
136. Upa Kaikhomang  - Haran
137. Tv. Gotinthang   - Haran
138. Mr Khaicha   - Haran
139. Mrs Chongneihkim  - Haran
140. Mr Kaikholam   - Haran
141. Mrs. Chawinu   - Haran
142. Mrs. Phanu   - Siempat
143. Mrs. Thienkim   - Siempat
144. Mr. Lalkawl   - Siempat

TRIPURA ESC REPORT CHAWM KIM
PIONEER Missionary ten ESC Field aluoh pat niu:27th Feb. 1998 
Ziltawpni.
Pioneer te:
1. Pu. Letgo leh azi Pi. Thiemcha.
2. Pr. Letthang Gangte ahiu a,
Amah thak tu Pr. Doupichun ESC Mission Field hawndawk na / 
Lat na le anei khawm ngal hi
Missionary ten amasa pen in Jamirghat ah Mr.Shyiam Sunder in 
baharan aluoh pan ua, zie apat chun nasep aki pan tai.

Sapchuom din pat da’n:
1. Jamirghat : 31st May 1998
2. Lefunga : 13th January 2002,Mr. Dormen te in ah.
3. Rajghat : 2003.School phekin aki sa in ah.
4. Maikhar : 31st July 2005,Pu.Mukundo te in ah.
5. Doi  : 8th January 2006,Pu.Sekol te in ah.
6. Mokam : 19th February 2006,Club in ah.

7. Kumaribil  : 21st August 2006,Pu.Mongol te in ah.
8. Simna  : 4th September 2008,In bahara Dagia 
bazaar ah.
9. Abicharan  : 11th Oct.2003 a agam kantha’k 
kipan,sapchuom 2004 a ding pan ahi.
Zie achunga sapchuom kipat tunglai hin mikiphal te’n ain teu ana 
tuok dawk uha ana kipan sek ahi.Amau haw hi hetngilh theih louh 
ahiu hi.

GINGTU	MASATE:Akhuo	Akhuo	a:
1.	 Zamirghat	 1.	Mr.	Babuthoi,	 lutni;	 31st	June	1998.
2.		 Mr.	Shyam	Sunder	leh	azi	le	ahiua,	mah	leh	ajing	in	avai	kit	tau	hi.
2.	 Rajghat	 1.	Mr.	Biswajit	 lutni;	 2nd	December	2001.
	 	 2.	Mr.	Saney	 lutni;	 26th	January	2003.
	 	 3.	Mrs.	Onita	 lutni;	 14th	January	2003.
3.	 Lefunga	 1.	Mr.	Dormendra	 lutni;	 14thOctober	2001.
	 	 2.	Mr.	Molin		 lutni;		 25th	December	2001.
	 	 3.	Mrs.	Putur	Rani		 lutni;		 18th	August	2002.
4.	 Kumaribir	 1.	Mr.	Komol	 lutni;		 14th	September	2003.
	 	 2.	Mrs.	Rekha	 lutni;	 25th	December	2003.
	 	 3.	Miss.	Sormila	 lutni;	 25th	December	2003.
5.	 Maikhar	 1.	Mr.	Rabicharan	 lutni;	 8th	February	2004.
	 	 2.	Mrs.	Baslakhi	 lutni;	 8th	February	2004.
	 	 3.	Mr.	Bhutu	 lutni;	 15th	February	2004.
6.	 Udoi	Senapati(Doi)	 1.	Mr.	Ranju	 lutni;	 4th	September	2005.
	 	 2.	Mr.	Sambhu	lutni;	 18th	September	2005.
	 	 3.	Mrs	(L)	Baghya	Laxmi	leh	atupa	Mr.Sekollutni;	 23rdSept.	2005.
7.	 Abicharan	 1.	Mr.	Rajendra	 lutni;	 25th	December	2003.
	 	 2.	Mrs.	Dinomola	 lutni;	 9th	April	2004.
8.	 Mokam	 1.	Mr.	Tapon	 lutni;	 4th	September	2005.
	 	 2.	Mr.	Bikrom	 lutni;	 12th	February	2006.
	 	 3.	Mr.	Sukuroi	 lutni;	 12th	February	2006.
	 	 4.	Mr.Bikash	 lutni;	 12th	February	2006.
	 	 5.	Mr.Amulja	 lutni;	 12th	February	2006.
	 	 6.	Mr.Jetendra	 lutni;	 12th	February	2006.
	 	 7.	Mr.Sanjay	 lutni;	 12th	February	2006.
	 	 8.	Mr.Chetta	 lutni;	 12th	February	2006.
	 	 9.	Mr.Besoa	 lutni;	 12th	February	2006.
	 	 10.	Mr.Rajen	 lutni;	 12th	February	2006.
	 	 11.	Mr.Bolendra	 lutni;	 12th	February	2006.
	 	 12.	Mr.Mongol	 lutni;	 12th	February	2006.
9.	 Simna	 1.	Mrs.Karuna	 lutni;	 20th	December	2013.
	 	 2.	Mr.Krimohan	 lutni;	 20th	Decembrer2013.

Tangval gingtu masapen te:
1. Mr. Babuthoi Datta, Jamirghat
2. Mr. Biswajit Debbarma, Rajghat
3. Mr. Dormendra Debbarma, Lefunga

Nungak lut masa te:
1. Miss. Sakuntala, lutni -24th March 2002 Singling Village
2. Miss.Bepodini, lutni - 24th March 2002 Singling Village

Nupi lut masapen:
1.	 Mrs.Putur Rani Debbarma Lefunga,lutni -18th August 2002.
2.	

Upa lut masapen te:
1.	 Mr.Komol Debbarma,Kumaribir.
2.	 Mr.Rabicharan Debbarma,Maikhar.
3.	

Da’n thienga kichenna masapen:
1. Mr.Babuthoi Datta,Jamirghat aki cheng, kichenni - 7th March 
2002.
2. Mr.Molin Debbarma,Lefunga,kichenni - 12th March 2004.

Society Regester
 I Sapchuomin muong taka na asep theih nadinga Societies 
Register ana kimuh kum 2002.Zie delh na dinga nasa taka pan ei na 
lakpih Pu.Goa Neihsiel,Shillong. Amah hi I sapchuom adinga het 
ngelh theih ei puoi.

School ana pantu;
1. Mrs.Chonga,pat kum -21st January 2001.
2. 

Headmaster masapen;
1.	 Mr.(L)Lalneu Gangte,ahung tun hun;last week feb.2001. 
Asulnung School Motto “TRUTH CONQUERS” tuni chan in School 
Motto ahiden tai, asepsung last week feb. 2001 to 2002 July.

Headmaster nih na:
1.	 Mr. Kamthang Haokip asep pat kum October 2002. Asul 
nung mit a muh theih leh muh theih loh tampi gending aum hi.

Field a thihna tuok masapen:
1.	 Miss.Khuollalven d/o.Evan.Lienkhotinmang,thihni;29th 



Chamna Aw | May, 2019

30

January 2003. Jamirghat a kivui ahi.

Jamirghat School apana Nursury a ana kipana atawp chana ei 
sapchuom sunga pana Graduate BA.chai masapen;
1.	 Mr. Bedek Debbarma s/o.Arun,Chairman Rajghat ESC.

Missionary hunglut dan anga na chan:
1. Pr. L Mang - 23rd Feb 1999.
2. Evan. Khuolpau - 24th May 2001.Amah hi Mission hun 
sawl hilo a, amah cham a Shillong apan ahung, Sponsor bei, hun 
chawmkhat Rs 500/-a amah ana chawm tu; (L) Thangboi leh azi 
Hechin Haokip ASSAM Rifle, Agartala. Het ngelh theih ei pou.
3. H/M. Kamthang Haokip -3rd October 2002.
4. Evan.Khaikhosiem -12thFebruary 2004.
5. Mrs. Chochong Debbarma -24th January 2005.

Mission Field veh masapen te:
1. Rev. Khaigin Executive Secretary leh Rev. T. Siema Mission 
Secretary ESC; 19th March1999. Nulepa mu kana bang ui.
2. Thilpiek thupi tak hun puon Shillonga panin Rev. K. Siemlien 
leh LT Kuki;12th July 1999 in ahung ua, za’n khang lam takin ahung 
tung ua,kipak um hih kasa mah mah mai uha, kavan hawu gucha’n 
eipuok mang sak nunguh ahia, Paul in Phillipi mite zieka kataksap 
cheng kaki daih tai atih khah ahi mai hi. Zie ahunglai uha ana um 
chu kei uh inkuon, Evan.Lienkhotinmang leh Babuthoi chauh kana hi 
nalai ui.
3. Family a mahni Gari ngeia field vehmasapen, Pu. Mangcha te 
inkuon 23 October 2003.

Tripura Mission Field kum 10(sawm)titna lawpna:
27th February2008 in aki manga, kum sawm suongphuh hawnna 
Rev. Thangkhosiem M/E Sectary ESC’n anei a,kumsawm Dakpi 
khetna Upa. Pauzalun Executive Chairman ESC’n anei hi. Chun thupi 
genna Rev. Dr. Lamboi Vaiphei leh Upa.Dr.LS Gangte’n anei ui.
Missionary te thuokna hun;
1. Evan. Khuolpau -2nd December 2002.
2. Pastor Letthangte inkuon -18th April 2004.
A in kibang, amun kibang, A room kibang, zie mun achun tuni chanhin 
Pr. Letthang te inkuon aum zing ui.

NOTE:
Zie thuok nahi isapchuom sung gamthim i vei theihna ding ua, Pathien 
in thisana ei phawn halh nau hin kangaia, zie apan hin,Amasang sangin 
mitthi Mission Field adingin ihun seng uha. Amasangin i gobawm teu 
i hun hawng uha, thilpiek i hun hah bawl uha. Zie ziek hin maktakin 
agah muh theih ahung um ahi. Ei uh thagau lungthim veilopen leh 
Lalpa adinga kipiekna nei zolopen te hi.Martyr ding in Lalpa’n ei deih 
naisai puona. Martyr ding ngen in kap leuhingle eipie phal puona, ka ti 
nuom hi.Tuni chan i tun theih na ding ua, Lalpa thil hih hi’n ka gel hi, 
athuok te nih hile agen mawh pen gel kahiu a, himah leh I sapchuom 
phaw’n halh na a ei mat mai mai uh hi’n kagel hi. Zie haw hih milung 
ta’k te hilhgaihna leh phaw’n halhna matchak dan in kagel hi.
Tripura Annual Conference kimat pat kum leh tuni tienga thugen a 
ana kimangte:

Sl.	
N0

KUM KHUO THU	GENTU ARTISTE

1 2006 Lefunga

1.	 Rev.K.Siemlien

2.	 Rev.(L)Ngultinthang

3.	 Pr.D.Ginsang

2 2007 Lefunga 1. Rev.T.Kampu

3 2008 Rajghat
1.	 Rev.Dr.Henkholien	@	
Ellien.

4 2009 Lefunga
1.	 Rev.Dr.Lamboi	 Vai-
phei.			

5 2010 Maikhar 1.	 Evan.B.D	Gangte

6 2011 Bethel

1.	 Evan.L.L	Muona

2.	 Pr.D.Ginsang

3.	 Evan.Jamminthang

7 2012 Lefunga 1.	 Rev.	G.S	Gangte.

8 2013 Lefunga

1.	 Rev.	L.T	Gangte

2.	 Pr.	G.	Mang

3.	 Pr.	D.	Ginsang

4.	 Pr.	L.Mang

9 2014 Bethel
1.	 Evan.	 Lienthuom	
Gangte

10 2015 Lefunga
1.	 Rev.	 Dr.	
Kh.Khaizakham

11 2016 Rajghat
1.	 Rev.	K.	K	Debbarma

2.	 Rev.	Mangneu	Haokip

12 2017 Bethel
1.	 Rev.	Thangkhosiem						

E/D	ESC

Ms.	 Sangth-
iem

13 2018 Lefunga 1.	 Rev.Kh.	Khaizakham

 
 Thil piek lam a pan late hi awla suk lat dinga kawih ahi.

Rev. LT Gangte
Field Superintendent                                                              

THUCHING KHEN KHAT
- Rev. Khaitinthang

1. Thudik hi gen siet theih ahihlouh bangin, thudiklo hile gen 
phat theih ei diek puoi.

2. Mihiem in amelhkhuh chuh hun khat ading ahi a, Pathien in 
a melhkhuh chuh kumsawt ading ahi.

3. Pathien kawm I tunphat u leh, I kiginchak u hih bang puoi 
tiu.

4. Mite hetlouh leh, muhlouh a na kingaih zinglai hin Pathien 
in a hun muzing hi.

ESC	MISSIONARIES	–	2019

MISSIONARY NAME TYPE OF WORK STATION SUPPORTERS TRIPURA
1. Rev.	Letthang	&	family	 Field	Incharge,	Tripura	Mission	Field	Rajghat,	Tripura	 ESC
2. Pr.	Lienkhotinmang	&	family	 Pastor,	Care	Taker	 Miakhar,	Tripura	 ESC	&Nalawn	Local	
3. Mr.Kamthang,	&	family	 Principal,	SFEMS	 Lefunga,	Tripura	 ESC
4. Miss	Boineu	 Vice	Principal,	SFEMS	 Legunga,	Tripura	 ESC
5. Mr.	S.	Liensang	&	family	 Field	Accountant	 Lefunga,	Tripura	 ESC	
6. Mr	Paolallem	&	family	 Clerk,	SFEMS	 Lefunga,	Tripura	 ESC
7. Mrs.	Chochong	 Asst.	Teacher,	SFEMS	 Lefunga,	Tripura	 ESC
8. Mr.	Robindro	Debbarma	 Asst.	Teacher,	SFEMS	 Lefunga,	Tripura	 ESC
9. Miss	Rosy	Chonghoihthiem	 Matron/Warden,	SFEMS	 Lefunga,	Tripura	 ESC
10. Mr.	Biswajit	Debbarma		 Evangelist/Care	Taker	 Kumarbil,	Tripura	 Shillong	ESC
11. Evan.	Th.	V.	Lalpaul	&	family	 Evangelist/Care	Taker	 Mokam,	Tripura	 ESC
12. Mr.Sachindra	Debbarma		 Evangelist/Care	Taker	 Doipara,	Tripura	 	Phaibiel	ESC
13. Evan.	Robindro	Debbarma	 Evangelist/Care	Taker	 Lefunga,	Tripura	 Synod	HQ.	Church
14. Mr.	Manggoulun	&	family	 Headmaster,	SFEMS	 Simna,	Tripura	 ESC
15. Mr.Bhutu	Debbarma		 Evangelist/	Care	Taker	 Simna,	Tripura	 ESC
16. Mr.Sukesh	Debbarma	 Asst.	Teacher,	SFEMS	 Simna,	Tripura	 ESC
17. Mr	Lalrema	Darlong	 Asst.	Teacher,	SFEMS		 Simna,	Tripura	 ESC

MANIPUR, ITHING
1. Mr.	D.	Lalpu,		 Field	Incharge,		 Manipur	Mission	Field,	 		Ithing	ESC
2. Mr.	M.	Ibosana	 Headmaster,	ACJr.H/S	 Ithing	 	ESC
3. Mr.	Kh.	Rokendro	Singh	 Asst.	Headmaster	 Ithing	 	ESC
4. Mr.	P.	Paka		 Asst.	Teacher,	ACJr.H/S		 Ithing	 	ESC
5. Mrs.	P.	Thoibi	Devi	 Asst.	Teacher,	ACJr.H/S	 	Ithing	 	ESC
6. Mr.	T.	Prem	Kumar	 Asst.	Teacher,	ACJr.H/S		 Ithing	 	ESC
7. Mr.	Kh.	Santa	Singh		 Asst.	Teacher,	ACJr.H/S		 Ithing	 	ESC
8. Mr.	Kh.	Brojen	Singh	 Clerk/Asst.	Teacher,	ACJr.H/S	 Ithing	 	ESC
9. Miss	M.	Abecha	Devi	 Asst.	Teacher,	ACJr.H/S	 	Ithing	 	ESC
10. Mrs	S.	Meneka	Devi	 Asst.	Teacher,	ACJr.H/S	 	Ithing	 	ESC
11. Mr.	Mangchungnung	 Asst.	Teacher,	ACJr.H/S	 	Ithing	 	ESC
12. Miss	Mary	 Asst.	Teacher,	ACJr.H/S	 	Ithing	 	ESC
13. Mr.	M.	Prem	Kumar		 Evangelist/Church	Secy.	 	Ithing																								Pu	Soitinthang	&	family
14. Mr.	Kh.	Ranjit	Singh		 Evangelsit	 Ithing	 	ESC
15. Mr.	P.	Lokeshore		 Evangelist	 Ithing	 	ShillongESC	&	ESC
16. Mr.	M.	Punshi		 Evangelist	 Ithing															Mrs.	Lamhat	&	Synod	HQ.	Church	
17. Mr.	Devan	Singh	&	Family	 Chowkdar	 Ithing	 	ESC

____________________________________________________________

MANIPUR, BALARAM KHUL
1. Mr. Thienlal Evangelist Balaram Khul   Private 
           ______________________________________________________________

MUN CHUOM CHUOM A UM -  PARNERSHIP A I SEPPIH TEU
MISSIONARY NAME STATION   SUPPORTERS

1. Rev.	T.	Kampu	&	family	 Guwahati	 	 	Private	 	
2. Mr.	Joshua	Musharaf	Ali		 Guwahati	 	 	Saichang	Biel
3. Pastor	Ruel		 Guwahati	 	 	Saichang	Biel
4. Mrs	Atochi	Chakma	 Guwahati	 	 	Saichang	Biel
5. Mr.	Putul	Sorongi		 Guwahati	 	 	Synod	HQ.	Church
6. Mr.	Riju	Khan	 Guwahati	 	 	Synod	HQ.	Church
7. Mr.	L.	Das	 Guwahati	 	 	Synod	HQ.	Church
8. Mr.	N.	Kumar	 Seitol	 	 	Synod	HQ.	Church	
9. Rev.	Thangcha	&	family	 Jaigaon	,	West	Bengal	 	 Private	
10. Pr.	T.	Goulienmang	&	family		 Abhicharan,	Tripura	 	 Private
11. Pr.	Wilson	S.	Gangte	&	family	 Delhi		 	 	Private
12. Pr.	Dalginsang	&	family	 Agartala,	Tripura	 	 Private
13. Pr.	Jamminthang	&	family	 	Assam	 	 		IEM
14. Pr.	Thiena	&	family	 Sikkim			 																																				Private,		Sub.Maj.	Paukhogin
15. Pro.	Pr.	H.Thanglienmang		&	family	Yachuli,	AP.	 	 		Private
16. Mr.	Keshove	Prasad	 Balarampur		U.P.	 	 Pu	Lunkholal
17. Rev.	Dr.	Soson	 Dimapur	 	 	Private
18. Mr.	Thangzomlal	(Lalboi)	 Delhi	 	 	Private
19. Mr.	Paulienthang	&	Family	 Balukpong,	AP		 		 Private

